
KOMITETI SHQIPTAR I HELSINKIT
ALBANIAN HELSINKI COMMITTEE

KPA VENDOS TE MOS HETOJE DENONCIMET E QYTETAREVE NDAJ ALMA BRATIT

Té premten daté 26 Prill u zhvillua seanca gjygésore e Znj Alma Brati, Gjyqgtare né Gjykatén e
Rrethit Gjyqgésor Tirané.

NEé celje té seancés gjyqgésore subjekti i rivlerésimit i kérkoi trupit gjykues té mos marré né
konsideraté denoncimet e paragitura né seancén e kaluar,duke i cilésuar té pavérteta dhe absurde
sepse ishin uploaduar né té njéjtén dité, oré,sekondé ne fagen zyrtare te denoncimeve. Gjithashtu nuk
pérmbushnin kushtet e njé dokumenti té rregullt ligjor,nuk pérmbanin as vulé as nuk ishin té
noterizuara.

Znj. Alma Brati parashtroi argumente dhe né lidhje me pérmbajtjen e denoncimeve, denoncuesit me
iniciale B.T dhe K.C. kané paraqitur té njéjtin dokument identik, dhe kane shtrembéruar géllimisht té
dhénat financiare né kéto denoncime duke konvertuar Liretat né Euro dhe duke dhéné pérshtypjen e
njé shume kredie mé té madhe se kredia reale. Shuma e marré kredi ishte 110 milion lireta dhe ishte
paragitur si 110 mijé euro, ndérsa né fakt shuma duhej té ishte konvertuar né 56 mijé euro. Pér sa i
pérket njérit nga denoncuesit (B.T), Subjekti i rivlerésimit u shpreh gjaté seancés se denoncuesja ka
gené késhilltare e Kolegjit,fakt gé pérbén njé shkelje té hapur té ligjit pér ruajtjen e té dhénave
personale dhe até té konfidencialitetit nga ky subjekt.

Gjithashtu subjekti i rivlerésimit parashtroi se té aférmit e saj kané pasur mundési financiare pér té
paguar késtet e kredisé dhe po ashtu edhe pér té kursyer. Té dhénat financiare té ciftit (M.P dhe L.P)
qé i kishte huazuar asaj 25 mijé euro kishin gené té besueshme edhe pér bankat italiane gé u kishin
dhéné atyre kredi tjetér.

Znj. Brati kérkoi po ashtu nga KPA qé té merrte 2 prova té reja; shkresé nga ISSH Drejtoria Rajonale
Lezhé,Dega Arkiv pér vjetérsing né puné té nénés sé saj,dhe njé shkresé pér babain e saj. Subjekti
pretendoi pasaktési té t& dhénave nga institucionet publike,pasi ishte béré njé gabim né emrin e babait
té subjektit té rivlerésimit.

Znj Brati kérkoi né fund té seancés, mbylljen e hetimit gjyqgésoré dhe konfirmoi se ishte gati pér
parashtrimet pérfundimtare.

Komisioneri Publik nga ana tjetér kérkoi gé denoncimet té merreshin parasysh duke théné se ato ishin
té réndésishme pér sa i pérket analizés sé pasurisé sé subjektit.

Trupi gjykues kérkoi shtyrje seance pér né orén 13.00,por morén me shumé kohé, rreth 50 minuta pér
fillimin e seancés, ku dhané vendimet e ndérmjetme si mé poshté:

1. Té pranojné provat e reja té subjektit té rivlerésimit;
2. Té mos hapin hetim gjygésor mbi dy denoncimet e paragitura;
3. Shtyrjen e seancés me 22 Maj ora 10.00 pér té marré kohé pér té kryer njé tjetér analizé financiare.

